
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
জীবন।


১। গ্রন্থ।

(১)


সুদৃঢ় গৌরবে বাঁধা গ্রন্থ মনোহর;

সম্পদের স্বর্ণজলে নামের অক্ষর

দীপ্ত তাহে। লুব্ধ মনে আগ্রহের ভরে

তুলিয়া লইনু গ্রন্থ কোলের উপরে।


উদঘাটিতে জীবনের সুসম্বন্ধ খাতা।—

দুঃখ কাহিনীর এক কোণাভাঙ্গা পাতা

প্রথমে সম্মুখে মোর পড়িল খুলিয়া।

এ স্মারক চিহ্নে যাই গৌরব ভুলিয়া।



(২)



লিখেছিনু বসি বসি যত্নে অযতনে—

কভূ স্বপ্নদৃষ্ট কথা; কিম্বা জাগরণে

অনুভূত বিষাদের ছোট ছোট গাথা,

কুড়ায়ে কুড়ায়ে পথে যত ছেঁড়া পাতা।


এত ছিন্ন, তবু তারা আছে সুসজ্জিত,

দেব-আশীর্বাদ-সূত্রে একত্র গ্রথিত।

তোমারি চরণতলে লহ দেব, টানি—

তোমারি করুণা-পূত ছিন্ন গ্রন্থখানি।




৪৮

